
BOBURNI YOD ETIB

Safarova Xolida
TDYU huzuridagi M.S.Vosigova nomidagi
akademik litseyning 1.1 guruh talabasi

Zahiriddin Muhammad Bobur—»buyuk shoir, davlat arbobi va sarkarda. U
nafagat Hindistonda buyuk saltanat barpo qilgan, balki o ‘zining betakror adabiy
merosi bilan ham tarix sahifalarida o ‘chmas iz qoldirgan. Bobur o ‘zining
"Boburnoma” asarida hayoti, harbiy yurishlari va davrining muhim vogealarini
mahorat bilan tasvirlagan. Uning g‘azallari esa ishq, vatanparvarlik va falsafiy
mushohadalarga boy bo ‘lib, o ‘zbek adabiyoti rivojiga katta hissa qo ‘shgan.

Kalit so’zlar: Zahiriddin Muhammad Bobur, “Boburnoma”, ‘“Mubayyin”,
“Xatti Boburiy”, “Volidiya” tarjimasi, “Bog’1i Bobur™.

O’zbek mumtoz adabiyotining yirik vakili, buyuk shoir, tarixchi, geograf, davlat
arbobi, iste’dodli sarkarda, boburiylar sulolasi asoschisi Zahiriddin Muhammad Bobur
1483-yil 14-fevralda Andijonda tug’ilgan. Boburning otasi — Umarshayx Mirzo
Farg‘ona viloyati hokimi, onasi — Qutlug® Nigorxonim Mo‘g‘uliston xoni va
Toshkent hokimi Yunusxonning qizi edi. Boburning onasi o‘qimishli va oqila ayol
bo‘lib, Boburga hokimiyatni boshqgarish ishlarida faol ko‘mak bergan, harbiy
yurishlarida unga hamrohlik gilgan. Umarshayx Mirzo oilasi poytaxt Andijonning arki
ichida yashar edi. Hokim yoz oylari Sirdaryo bo‘yida, Axsida, yilning qolgan faslini
Andijonda o‘tkazardi. Boburning yoshligi Andijonda o‘tgan. Bobur barcha temuriy
shahzodalar kabi maxsus tarbiyachilar, yirik fozil-u ulamolar ustozligida harbiy ta’lim,
figh ilmi, arab va fors tillarini o‘rganadi, ko‘plab tarixiy va adabiy asarlar mutolaa
giladi, ilm-fanga, she’riyatga qiziqa boshlaydi. Dovyurakligi va jasurligi uchun u
yoshligidan «Bobur» («Sher») lagabini oladi.

O‘tmish adabiyoti va tarixi, musiga va san’atdan yaxshi xabardor bo‘lgan, diniy
ta’limotga chin ixlos qo‘ygan Bobur har doim olim-u fozillar davrasida bo‘ldi, xususan
ijod ahliga, kasb-u hunar sohiblariga samimiy ehtirom ko’rsatib homiylik qildi, ularni
moddiy va ma’naviy rag‘batlantirib turdi. [jod va san’at ahliga bunday mehrli
munosabat aslo bejiz bo‘lmagan. Bobur tabiatan ijodkor edi. Yigitlik yillaridan boshlab
to umrining oxirigacha samarali ijodiy ish bilan shug‘ullandi, har qanday sharoit va
vaziyatlarda ham ijoddan to‘xtamadi, natijada, har jihatdan muhim boy ilmiy va adabiy
meros qoldirdi. Bobur 18—19 yoshlarida ruboiy va g‘azallar yoza boshlagan. Uning
«Topmadim» radifli g‘azali va «Yod etmas emish kishini g‘urbatda kishi» misrasi bilan
boshlanuvchi ruboiysi o‘sha yillardagi hayoti bilan bog‘liq. Boburning ulkan
san’atkorligi shundaki, shaxsiy kechinmalarini jiddiy umumlashma darajasiga ko‘tara

oladi va natijada asarlarida olg‘a surilgan g‘oyalar umuminsoniy qadriyatlar darajasiga
ko‘tariladi. Bobur ijodida, xususan, she’riyatida kindik qoni to‘kilgan ona yurtini
dildan qo‘msash, uning tuprog‘iga talpinish, g‘ariblik azoblaridan o‘tli hasrat, yor-u
diyor sog’inchi va visol ilinji, taqdir zarbalari va turmush uqubatlari badiiy tahlil
etiladi. Bobur ijodida ishg-muhabbat, sevgi-sadogat, visol va hijron mavzui ham
salmoqgli o‘rin tutadi. Uning g‘azal va ruboiylarida, tuyuq va masnaviylarida
ma’shuqganing maftunkor go‘zalligi, beqiyos husn-u latofati, sharqona odob-u axloqi,
noz-u karashmasi yengil va o‘ynoqi, musiqiy va ravon misralarda katta mahorat bilan
tarannum etiladi. Boburning butun jahon ommasiga mashhur bo‘lgan shoh asari
“Boburnoma” hisoblanadi. Ma’lumki, unda Bobur yashagan davr oralig‘ida
Movarounnahr, Xuroson, Eron va Hindiston xalglari tarixi yaxshi yoritilgan.
“Boburnoma” — adabiy va tarixiy ahamiyatga molik asar. Unda o‘z davridagi ko‘plab
kishilarning turli vaziyatlardagi kechinmalari, Osiyoning ko‘plab tog‘lari, daryolari,
o‘rmon va cho‘llari, iqlimi, aholisi, ijtimoiy, iqtisodiy, siyosiy ahvoli haqidagi
ma’lumotlar jamlangan. “Boburnoma” — o‘zbek nasrining go‘zal namunasi. Ungacha
Yusuf xos Hojibning “Qutadg‘u bilig” asari mugqaddimasida, Rabg‘uziy ijodida nasr
namunalari uchrar edi. Alisher Navoiy uni yuqori pog‘onaga olib chiqgdi. Biroq
“Boburnoma” bu borada o‘zbek nasrining o‘ziga xos kashfiyoti sifatida yuz ko‘rsatdi.
Asarda tarixning Bobur yashab o‘tgan davri vogelari ifodalangan. Bu voqealar
Andijon, Samarqand, Xo‘jand, Hirotdan boshlab Kobul va Agragacha bo‘lgan
gamrovga ega. Ya’ni unda Ofrta Osiyodan boshlab Hindistongacha bo‘lgan
masofadagi deyarli 50 yillik vogealar haqqoniy ifodasini topgan. “Boburnoma’”dagi
vogealar bayoni aniq, ixcham va lo‘nda, ta’sirchan, eng muhimi, hayotiy haqiqatga
mos va muvofigligi bilan e’tiborlidir. Muallif voqgealar bayonida tabiat tasviriga, ayrim
joylar tavsifiga, alohida kishilarning ta’riflariga jiddiy ahamiyat beradi.

Tarixiy ma’lumotlarda aytilishicha, Boburning Hindistonga yurishida Dehli
hukmdori Ibrohim Sulton siyosatidan norozi bo‘lgan Panjob hokimlari ham Boburni
qo‘llaganlar va Sikri jangidagi bu g‘alaba Boburga Hindistonda o‘z hukmronligini
uzil-kesil o‘rnatish va Boburiylar sulolasini barpo etish imkoniyatini berdi. Boburiylar
sulolasi Hindistonda 300-yildan ortiq vagt hukmronlik gildi. Hindiston yurishlari
davrida, ya’ni 1521-yilda Bobur «Mubayyin» asarini yaratdi. Masnaviy tarzida
yozilgan, islom huqugshunosligi va shariat aqidalariga bag‘ishlangan bu asarda
Movarounnahr va Hindistonga oid o‘sha davr ijtimoiy-iqtisodiy hayoti bo‘yicha
qiziqarli ma’lumotlar ham jamlangan. Valiahd Humoyun va Komron Mirzolarga
dasturulamal sifatida mo‘ljallangan «Mubayyin»da, ayni zamonda, namoz, zakot va
haj ziyorati to‘g‘risida shar’iy mezonlar bayon qilingan. Shu yillarda Bobur Sharq
she’riyatining asosiy masalalaridan biri aruz vazni, uning nazariyasi va amaliyotiga oid
ilmiy risolasini yakunlaydi. Zahiriddin Muhammad Bobur 0’z yurtidan uzoqda yashar
ekan, ichki kechinmalari, qalb tug‘yonlari va orzu-armonlari uning she’rlarida

ko‘rinadi. Bobur she’riyatida Vatan tuyg‘usi, Vatan sog‘inchi, unga qaytish umidi
mavj urgan.

Tole’ yo‘gki jonimg‘a balolig® bo‘ldi,

Har 1shniki, ayladim xatolig‘ bo‘ldi,

O‘z yerin qo‘yib Hind sori yuzlandim,

Yo Rab, netayin, ne yuz qarolig‘ bo‘ldi.
Shoir o‘z lirik she’rlarida har doim odamlarni yaxshilikka, adolat, insonparvarlikka,
yuksak insoniy tuyg‘ularni qadrlashga chagqiradi:

Har kimki vafo gilsa, vafo topqusidur,

Har kimki jafo qgilsa, jafo topqusidur.

Yaxshi kishi ko‘rmag‘ay yomonlig‘ hargiz,

Har kimki yomon bo‘lsa, jazo topqusidur.

Boburning yugorida keltirilgan asarlaridan tashqgari, «Xatti Boburiy»,
shuningdek musiqa san’ati va harb ishlariga maxsus bag‘ishlangan gator risolalari ham
bo‘lgan. «Xatti Boburiy»da muallif arab alifbosini tahrir etib, yozuvni soddalashtirish
va osonlashtirish maqgsadida uni turkiy til va talaffuz mezonlariga moslashtirgan.
Hozirda uning 119 ta g‘azali, 209 ta ruboiysi, 10 dan ortiq tuyuq va qit’alari, 50 dan
ortig muammo va 60 dan ziyod fardlari aniglangan. Devoni tarkibida umumiy hajmi
270 baytdan iborat 8§ masnaviy ham o‘rin olgan.

1526-yil 21-dekabrda Boburga garshi suigasd uyushtiriladi. Mahv etilgan
Ibrohim Lo‘diyning onasi oshpazlar bilan til biriktirib, uning ovqgatiga zahar
qo‘shtiradi. Shuning asoratimi yoki ko‘p yillik mashaqqgatli va qo‘nimsiz hayot
ta’sirimi, keyingi yillarda Bobur tez-tez kasalga chalinib turadi. 1527-yil oktyabrda
Bobur yana xastalikka uchragach, umrining oxirlab golganini his etadi. Shunda Bobur
o‘zi e’tiqod qo‘ygan Xoja Ahror Valiy ruhidan najot tilab, ixlos bilan uning nasrda
bitilgan «Volidiya» asarini she’riy tarjima qiladi. Boburning mohir tarjimon sifatidagi
qobiliyati namoyon bo‘lgan 243 baytli bu asar katta ijodiy ilhom bilan juda qisqa
muddatda yakunlangan. Boburning o‘z e’tiroficha, tarjima tugashi bilanoq batamom
sog‘ayib ketgan. Bu yillarda u «Boburnomay fasllari ustida ishlashni davom ettirdi,
yangi-yangi g‘azal-ruboiylar yaratdi, o‘z iborasi bilan aytganda, «Hindistong‘a kelgali
aytqon ash’orni» tartibga solib, shuningdek, «Volidiya» tarjimasini, «Xatti Boburiy»
bilan bitilgan namuna va qit’alarni Movarounnahr va Afg‘onistonga, Xumoyun, Xoja
Kalon, Hindol va boshgaga yubordi. Humoyun Mirzoga atalgan ijtimoiy-axlogiy
masalalarni tahlil etuvchi mashhur maktubi ham Bobur ijodiy faoliyatining yorgin
qirralaridan biri bo‘ldi. Zahiriddin Muhammad Bobur 1530-yil 26-dekabrda 47
yoshida o°zi asos solgan saltanat poytaxti Agrada vafot etdi va o‘sha yerda dafn etildi.
Keyinchalik 1539-yilda, vasiyatiga muvofiq xoki Kobulga keltirilib, o‘zi bunyod
ettirgan «Bog‘i Boburyga qo‘yildi. O‘zbekiston mustaqillikka erishgandan so‘ng
Bobur o0‘z yurtida haqiqiy qgadr-gimmat topdi. O°zbekiston Respublikasi

Prezidentining farmoniga ko‘ra 1993 yilda Bobur tavalludining 510 yilligi tantanali

nishonlandi. Andijon shahrida Bobur nomidagi universitet, teatr, kutubxona, milliy

bog* («Bog‘i Bobur») 0’z faoliyatini boshladi. Bobur milliy bog‘i majmuasida «Bobur

va jahon madaniyati» muzeyi, shoirning ramziy gabr-magbarasi bunyod etilgan.

Shahar markazida va Bobur bog‘idagi yodgorlik majmuida shoirga haykal o‘rnatildi.

Andijondagi markaziy ko‘chalardan biriga, shuningdek Toshkentdagi istirohat bog‘i

va ko‘chaga, Andijon viloyati, Xonobod shahridagi istirohat bog‘iga Bobur nomi

berildi. O‘zbekiston Fanlar akademiyasining Bobur nomidagi medali ta’sis etildi.

Foydalanilgan adabiyotlar ro’yxati:

1. https://tafakkur.net/zahiriddin-muhammad-bobur.hagida

2. Muhammad al-Xorazmiy nomidagi Toshkent Axborot Texnologiyalari Universiteti
https://tuit.uz/post/zahiriddin-muhammad-bobur-adolatli-shoh-va-buyuk-
shoir

3. Sayfiddin Jalilov “Bobur haqidagi o’ylar” 2006.

4. Boburshunoslik (The International Electronic Platform). https://baburid.uz/

